
ການຊ່ວຍເຫຼືອ ດ້ານວິຊາການໃນການເສີມສ້າງ 
ຂິດຄວາມສາມາດ ລະດັບພາກພື້ນ 

ການເສີມສ້າງ ຂິດຄວາມສາມາດ ກົດໝາຍ 
ສິ່ງແວດລ້ອມໃນພາກພື້ນ ອາຊີ -ປາຊີຟິກ: 

ການສ້າງ ບຸກຄົນຫຼັກແຫຼ່ງ ໃນການສ້າງກົດໝາຍ 
ສິ່ງແວດລ້ອມ 

ໂຄງການຝຶກອົບຮົມ ຄູຝຶກ  
ວັນທີ່ 27 ພະຈິກ - ວັນທີ່ 1 ທັນວາ  ປີ 2017 

ສຽມຣຽບ, ກຳປູເຈຍ 

 

 
ບົດຮຽນທີ 5: ກົດໝາຍ ວ່າດ້ວຍ ການປົກປັກຮັກສາ ສິ່ງແວດລ້ອມ 

ການສິດສອນ ດ້ານບັນຫາ  (ການຄຸ້ມຄອງ ຂີ້ເຫື້ຍອ) 
ສະພາບ ຄວາມເປັນຈິງ   
ເມືອງ Yulong ມີສະໜາມຂີ້ເຫຍື້ອ (ຫຼື ບ່ອນຖິ້ມຂີ້ເຫຍື້ອ) 
ແບບເປີດ ແຫ່ງໜຶ່ງ ເຊິ່ງເປັນບ່ອນກຳຈັດຂີ້ເຫຍື້ອ ທີ່ເກັບຈາກ 
ເທດສະບານເມືອງ ໂດຍ ບໍລິສັດ Waste Away, ຊຶ່ງເປັນບໍລິສັດ ທີ່ສ້າງ
ຕັ້ງຂຶ້ນ ໃນປີ 2007 ທັງເປັນບໍລິສັດເກັບຂີ້ເຫຍື້ອ ຕົ້ນຕໍ 
ຢູ່ເມືອງ Yulong ແລະ ມີສັນຍາ ເປັນເວລາ 50 ປີ ກັບ ອຳນາດການປົກຄອງ
ແຂວງ ເພື່ອເກັບຂີ້ເຫຍື້ອ ຈາກຄົວເຮືອນ ແລະ ຫ້າງຮ້ານຕ່າງໆ. 
 

ບໍລິສັດ Waste Away ໄດ້ສ້າງຕັ້ງ ສະໜາມຂີ້ເຫຍື້ອ ຢູ່ໃກ້ ບ້ານ 
Long Pi, ຫ່າງຈາກ Yulong 25 km ໃນປີ 2009.  ບໍລິສັດ ໄດ້ຂຸດ 3 ຂຸມຂະໜາດ
ໃຫຍ່, ແຕ່ລະຂຸມ ເລິກເຖິງ 20 ແມັດ, ຊຶ່ງເປັນບ່ອນຖິ້ມຂີ້ເຫຍື້ອ 
ທີ່ບັນ ທຸກມາ.  ບໍ່ມີການແຍກປະເພດ ຂີ້ເຫຍື້ອ ແຕ່ຢ່າງໃດເລີຍ 
ກ່ອນໜ້າ ຈະຖອກເທລົງຂຸມ.  ນອກຈາກ ຂີ້ເຫຍື້ອ ຈາກ ຫ້າງຮ້ານ ແລະ 
ຄົວເຮືອນແລ້ວ, ຍັງມີ ຂີ້ເຫຍື້ອ ຈາກການແພດ ແລະ ອຸດສາຫະກໍາ
ຂະໜາດນ້ອຍ ອີກດ້ວຍ. 

ສະໜາມ ຂີ້ເຫຍື້ອ ເປັນທີ່ດຶງດູດ ຊຸມຊົນ ທີ່ມີປະຊາຊົນ ປະມານ 
200 ຄົນ ອາໄສຢູ່ໃກ້ ດ້ວຍການຊອກເກັບ ສິ່ງຂອງ ຈາກຂີ້ເຫຍື້ອ 
ທີ່ສາມາດຂາຍໄດ້ - ເຊັ່ນ: ກອ່ງກັບຢາງ, ກະປອງ ແລະ ເສດອາຫານ ສໍາລັບ 
ໝູ.  ກິດຈະກໍາຂອງພວກເຂົາເຈົ້າ ອາດຈະມີຜົນກະທົບ ທີ່ເປັນ
ອັນຕະລາຍ ຕໍ່ສຸຂະພາບ ຢ່າງໃຫຍ່ຫຼວງ ຈາກອາຫານບູດເໜົ່າ, ອາຍພິດ 
ແລະ ວັດສະດຸອຸປະກອນ ອັນຕະລາຍ - ລວມທັງ ໄຂ້ທໍລະພິດ (typhoid), 
ຖອກທ້ອງ, ພະຍາດອັກ ເສບລຳໄສ້ ແລະ ອະຫິວາ.  ພວກເຂົາເຈົ້າ 
ເອົາຕົນເອງ ເຂົ້າໄປ ບ່ອນມີຄວາມສ່ຽງ ຕໍ່ການບາດເຈັບ ທາງຮ່າງກາຍ 
ຈາກເຄື່ອງຈັກໜັກ ທີ່ດຳເນີນການ ຢູ່ຢ່າງໃກ້ຊິດ 

ໃນປີ 2014, ຊາວບ້ານ ໃນບ້ານ Long Pi ຮ້ອງທຸກຕໍ່ ກະຊວງ 
ສິ່ງແວດລ້ອມ (MoE) ກ່ຽວກັບ ຜົນກະທົບ ຕໍ່ສິ່ງແວດລ້ອມ 
ຂອງຂີ້ເຫຍື້ອ.  ໂດຍສະເພາະແລ້ວ, ພວກເຂົາເຈົ້າ ໄດ້ສະແດງເຖິງ 
ຄວາມກັງວົນໃຈ ກ່ຽວກັບ ການສູບນ້ຳເປື້ອນ ຂອງບໍລິສັດ Waste Away 
ອອອກຈາກ ສະໜາມຂີ້ເຫຍື້ອ ລົງໃສ່ ທົ່ງນາ ທີ່ໃກ້ຄຽງ ແລະ 
ປົນເປື້ອນໃສ່ ຄອງຊົນລະປະທານ ອ້ອມຂ້າງ.  ພວກເຂົາເຈົ້າ 
ຍັງຈົ່ມວ່າ ຂີ້ເຫຍື້ອ ຍັງປິວຊະຊາຍ ຕາມທົ່ງໄຮ່ທົ່ງນາ 
ຂອງພວກເຂົາ ເຈົ້າ ເນື່ອງຈາກ ການບໍ່ເອົາໃຈໃສ່ເກັບຮັກສາ 
ເປັນຢ່າງດີ ພາຍໃນສະໜາມ.  ພວກເຂົາເຈົ້າ ຍັງບອກວ່າ ນົກ ແລະ 
ສັດລ້ຽງອື່ນໆ ເຊັ່ນ: ງົວຄວາຍ ກໍໄດ້ຮັບຜົນເສຍຫາຍ ຍ້ອນ
ກິນເສດອາຫານ ຈາກສະໜາມຂີ້ເຫຍື້ອ ແລະ ກິນນ້ຳໜ້າດິນ 
ທີ່ປົນເປື້ອນ.  ດ້ວຍເຫດນັ້ນ, ກະຊວງ ສິ່ງແວດລ້ອມ ມີຄຳສັ່ງໃຫ້ 
ບໍລິສັດ Waste Away ຢຸດຕິ ການສູບນ້ຳ ອອກຈາກ ສະໜາມຂີ້ເຫຍື້ອ 
ແລະ ໃຫ້ກໍ່ສ້າງກຳແພງ ອ້ອມຂຸມ ເພື່ອບໍ່ໃຫ້ ຂີ້ເຫຍື້ອ 
ຊະຊາຍໄປບ່ອນອື່ນ. 

ເຖິງແມ່ນວ່າ ບໍລິສັດ Waste Away ຈະປະຕິບັດຕາມ 
ມາດຕະການເຫຼົ່ານີ້ ໃນປີ 2015, ສະໜາມຂີ້ເຫຍື້ອ 
ກໍຍັງບໍ່ມີລະບົບ ທີ່ເໝາະສົມ ເພື່ອເກັບກັກ ແລະ ບຳບັດ ນໍ້າເສຍ.  
ພຽງແຕ່ ອາໄສ ດິນດາກ ໃນທ້ອງຖິ່ນ ເພື່ອປ້ອງກັນ ບໍ່ໃຫ້ 
ປົນເປື້ອນ ນ້ຳໃຕ້ດິນ ແລະ ປົນເປື້ອນໃສ່ດິນ.  
ບໍ່ມີສິ່ງກີດກັ້ນ ຂຸມຂີ້ເຫຍື້ອ.  ໜອງນ້ຳ ອ້ອມຂ້າງ ເປັນ
ສີດໍາ ແລະ ສົ່ງກິ່ນເໜົ່າເໝັັນ ແລະ ນ້ຳສ້າງ ບາງບ່ອນ 
ກໍຖືກປົນເປື້ອນ.  ນອກນັ້ນ, 

ຍັງມີບັນຫາທີ່ນັບມື້ນັບເພີ່ມຂຶ້ນ ຂອງການຮົ່ວໄຫຼ ຂອງອາຍ
ແກັດ ເມຕານ (methane gas) ທີ່ເກີດຈາກຂີ້ເຫຍື້ອ, ເຊິ່ງອາດຈະ
ເປັນອັນຕະລາຍ ຕໍ່ການເກີດລະເບີດ ໃນສະໜາມຂີ້ເຫຍື້ອ. 
 

 

ພາຍຫຼັງ ໄດ້ຮັບການຮ້ອງທຸກ ຕື່ມອີກ ຈາກຊາວບ້ານ, ບໍລິສັດ Waste 
Away ຖືກ ກະຊວງ ສິ່ງແວດລ້ອມ ອອກຄຳສັ່ງ ໃນປີ 2016 ໃຫ້ມີ
ການກວດສອບ ດ້ານສິ່ງແວດລ້ອມ ໃນສະໜາມຂີ້ເຫຍື້ອ.  ຈຸດປະສົງ 
ຂອງການກວດສອບນີ້ ແມ່ນເພື່ອຄົ້ນພົບ ຜົນກະທົບ 
ດ້ານສິ່ງແວດລ້ອມ ຢ່າງຕໍ່ເນື່ອງ ແລະ ສະເໜີ ມາດຕະການ ແກ້ໄຂ.  
ດ້ວຍການປະຕິບັດ ຕາມການກວດສອບ ດັ່ງກ່າວ, ກະຊວງ ສິ່ງແວດລ້ອມ 
ໄດ້ອອກຄຳສັ່ງໃຫ້ ບໍລິສັດ Waste Away ດຳເນີນການ ຕາມຂັ້ນຕອນ 
ດັ່ງນີ້: (1). ບຳບັດນ້ຳເສຍ ໃນສະໜາມຂີ້ເຫຍື້ອ; (2). ຕິດຕັ້ງ ລະບົບ 
ການເກັບ ອາຍ ແກັດ ເມຕານ (methane gas); (3). ຫຼຸດຜ່ອນ ການປົນເປື້ອນ
ໃສ່ດິນ; (4) ຫຼຸດຜ່ອນ ການປິວຊະຊາຍ ຂອງຂີ້  ເຫື້ຍອ ໃສ່ທົ່ງໄຮ່
ທົ່ງນາ ອ້ອມຂ້າງ; ແລະ (5) ຈໍາກັດ ບໍ່ໃຫ້ (ຫຼື 
ບ່ອນຖິ້ມຂີ້ເຫຍື້ອ) ເຂົ້າເຖິງ ກອງຂີ້ເຫື້ຍອ. 



Session	5 Tutorial_Solid	Waste	Management_final- Lao	Version	
	
	

5	
	

© Developing Environmental Law Champions. Train-the-Trainers (TTT) Program 2017.  
All rights reserved by ADB and IUCNAEL. 

 

ໃນທ້າຍປີ 2016, ບໍລິສັດ Waste Away ຍັງໄດ້ສ້າງແຜນການ ກໍ່ສ້າງ 
ໜອງເກັບກັກ ແລະ ບຳບັດ ນ້ຳເສຍ, ຖົມຂຸມ ຂີ້ເຫຍື້ອ ດ້ວຍດິນດາກ 
ເມື່ອເຕັມແລ້ວ, ແລະ ຕິດຕັ້ງ ລະບົບ ການເກັບ ອາຍແກັດ ເມຕານ 
(methane gas).  ເພື່ອປະຕິບັດ ໂຄງການດັ່ງກ່າວ, ບໍລິສັດ ຈຳ
ເປັນຕ້ອງປິດສະໜາມຂີ້ເຫຍື້ອ ເພື່ອກຳຈັດຂີ້ເຫຍື້ອ.  ແຕ່
ເຖິງຢ່າງໃດກໍຕາມ, ເມື່ອບໍລິສັດ ພະຍາຍາມ ສະກັດກັ້ນ ບໍ່
ໃຫ້ຜູ້ເກັບຂີ້ເຫຍື້ອ ເຂົ້າເຖິງ ສະໜາມຂີ້ເຫຍື້ອ ໃນເດືອນມີນາ 
ປີ 2017, ເປັນຜົນພາໃຫ້ ມີການປະທ້ວງ ຢ່າງຮຸນແຮງ.  ຫຼັງຈາກນັ້ນ, 
ບໍລິສັດ ຖືກອຳນາດການປົກຄອງແຂວງ ຮ້ອງຂໍໃຫ້ ອະນຸຍາດ 
ຜູ້ເກັບຂີ້ເຫຍື້ອ ເຂົ້າໄປ ສະໜາມຂີ້ເຫຍື້ອ, ເຖິງແມ່ນວ່າ ອາດ
ຈະມີອັນຕະລາຍ ຕໍ່ສຸຂະພາບ ກໍຕາມ, ເພື່ອໃຫ້ ພວກເຂົາເຈົ້າ ສາມາດ 
ສືບຕໍ່ ມີລາຍຮັບ ຈາກກິດຈະກໍາ ຂອງຕົນ. 
 
ດັ່ງນັ້ນ, ບໍລິສັດ Waste Away ໄດ້ກ່າວວ່າ ເນື່ອງຈາກວ່າ ຕົນເອງ 
ຖືກອຳນາດການປົກຄອງແຂວງ ຮ້ອງຂໍໃຫ້ ອະນຸຍາດ ຜູ້ເກັບຂີ້ເຫຍື້ອ 
ສືບຕໍ່ເຂົ້າໄປ ສະໜາມຂີ້ເຫຍື້ອ, ບໍລິສັດ ຈະໄດ້ປະລະ ການປະຕິບັດ 
ຕາມແຜນການຂອງຕົນ ໃນການປັບປຸງ ສິ່ງແວດລ້ອມ 
ໃນສະໜາມຂີ້ເຫຍື້ອ ແລະ ຈະສືບຕໍ່ ດໍາເນີນການ 
ໃນສະໜາມຂີ້ເຫຍື້ອ ຕາມທີ່ເຄີຍເຮັດ ໃນໄລຍະ ທີ່ຜ່ານມາ. 

ຈົ່ງຄົ້ນຄ້ວາ ຕາມຄໍາຖາມ ດັ່ງຕໍ່ໄປນີ້: 
ສົມມຸດວ່າ ທ່ານຖືກຮ້ອງຂໍ ໃຫ້ມີຂໍຄໍາແນະນໍາ ດ້ານກົດໝາຍ 
ຕໍ່ກະຊວງ ສິ່ງແວດລ້ອມ (MoE) ກ່ຽວກັບ ທາງເລືອກ ດ້ານກົດໝາຍ 
ທີ່ມີຢູ່ ເພື່ອແກ້ໄຂບັນຫາ ສິ່ງແວດລ້ອມ ທີ່ຍັງຄົງຄ້າງ 
ໃນສະໜາມຂີ້ເຫຍື້ອ ແລະ ຄວາມຂັດແຍ້ງ ກັບຜູ້ເກັບຂີ້ເຫຍື້ອ. 
ຈົ່ງພິຈາລະນາ ຄໍາຖາມ ດັ່ງຕໍ່ໄປນີ້: 

1. ມີກົດໝາຍສຳຄັນຫັຍງແດ່ ທີ່ຄຸ້ມຄອງ ໂດຍກະຊວງ 
ສິ່ງແວດລ້ອມ (MoE) ໃນການຄວບຄຸມ ບັນຫາ ມົນລະພິດ 
ສິ່ງແວດລ້ອມ ໃນສະໜາມຂີ້ເຫຍື້ອ? ມີມາດຕະຖານ 
ດ້ານສິ່ງແວດລ້ອມ ຫັຍງແດ່ ທີ່ກ່ຽວ ຂ້ອງກັບ ຄຸນນະພາບນ້ຳ 
ແລະ ຄຸນນະພາບດິນ ທີ່ນຳໃຊ້ຕໍ່ ການປ່ອຍນ້ຳເສຍ 
ຈາກສະໜາມຂີ້ເຫຍື້ອ ພາຍໃຕ້ກົດໝາຍ ດັ່ງກ່າວນີ້? 

2. ການປະຕິບັດການ ດ້ານບໍລິຫານ ຫຼື ດ້ານກົດໝາຍ ຫັຍງແດ່ 
ທີ່ກະຊວງ ສິ່ງແວດລ້ອມ (MoE) ສາມາດປະຕິບັດໄດ້ ຕໍ່ບໍລິສັດ 
Waste Away ຕໍ່ການຝ່າຝືນ ບໍ່ປະຕິບັດຕາມ ຄໍາສັ່ງ ຂອງກະຊວງ 
ໃນປີ 2016 (ແລະ ຕາມແຜນການ ແກ້ໄຂ ທີ່ບໍລິສັດສ້າງຂຶ້ນ ໃນທ້
າຍປີ 2016)? 

3. ກະຊວງ ສາມາດ ດຳເນີນການຫັຍງແດ່ ເພື່ອປ້ອງກັນ ຂີ້ເຫຍື້ອ 
ການແພດ ແລະ ອຸດສາຫະກໍາ ໃນສະ    ໜາມຂີ້ເຫຍື້ອ? 

4. ສາມາດ ດໍາເນີນການ ຫັຍງແດ່ ແລະ ຜູ້ໃດ ຕ້ອງດໍາເນີນການ ຕໍ່
ຄວາມຕ້ອງການ ຂອງຜູ້ເກັບຂີ້ເຫຍື້ອ ທີ່ຢາກໃຫ້ອະນຸຍາດ 
ສືບຕໍ່ ເຂົ້າໄປ ໃນສະໜາມຂີ້ເຫຍື້ອ? 

